
				Cisse pådje ci a stî coridjeye ey est l’ minme ki l’ sicanaedje.

Po Léon Werth…

Dji dmande pardon åzès efants d’ avu dediyî ç’ live ci a ene 
grande djin. Mins dj’ a ene foirt boune escuze : cisse grande
djin la, c’ est m’ meyeu camaeråde do monde. Adon, dj’ a co
ene ôte escuze : po ene grande djin, il est capåbe di comprinde
totafwait, minme les lives po ls efants. Et dj’ a co ene troejhinme 
escuze : cisse grande djin la dmeure el France, eyu
çk’ elle a fwin et froed. Elle a bén dandjî d’ esse rapåjhtêye. Et
si vs n’ avoz nén co assez avou totes ces escuzes la, dji vou bén
dediyî m’ live a l’ efant k’ cisse grande djin la a stî. Ca totes
les grandès djins ont stî efants po cmincî. (Mins gn a waire ki
s’ è sovnèt). Do côp, dji va coridjî çou k’ dji scrijheu pus hôt :
Po Léon Werth cwand ’l esteut on ptit valet.

